
1. ՀՀ ֆինանսների նախարարություն
	11.10.2023

	
	N 01/26/19862-2023

	Նախագծի 1-ին կետով առաջարկվում է գնումն իրականացնել հիմք ընդունելով նաև  ՀՀ կառավարության 04/05/2017թ. N 526-Ն որոշման 1-ին կետով հաստատված կարգի 23-րդ կետի 4-րդ ենթակետի աղյուսակի 4-րդ տողը՝ չկիրառելով նույն կարգի 53-րդ կետի 1-ին ենթակետի, 71-րդ կետի և 114-րդ կետի պահանջները՝ մատուցված ծառայությունների համար վճարումները կատարելով փուլային տարբերակով:

Այս կապակցությամբ հայտնում ենք, որ՝ 

· եթե գնումն իրականացվելու է հիշյալ կարգի 23-րդ կետի 4-րդ ենթակետով հաստատված աղյուսակի 4-րդ տողի հիմքով, ապա այդ կարգավորումն արդեն իսկ պատվիրատուին տալիս է ծառայությունները մեկ անձից գնման ձևով ձեռքբերելու որոշում կայացնելու հնարավորություն: Հետևաբար այդ պարագայում բացակայում է նախագծում ՀՀ կառավարությունից թույլտվություն ստանալու վերաբերյալ կարգավորումներ նախատեսելու անհրաժեշտությունը.
· եթե կնքվող պայմանագրի գործողության ժամկետը գերազանցելու է մեկ տարին, իսկ գինը սահմանվելու է կայուն, ապա բացակայում է կարգի 53-րդ կետի 1-ին ենթակետի կիրառման նկատմամբ բացառություն սահմանելու անհրաժեշտությունը.
· անհրաժեշտ է հստակեցնել, թե կարգի 71-րդ և 114-րդ կետերով նախատեսված որ խումբ կարգավորումների նկատմամբ է նախատեսվում սահմանել բացառությունները, հաշվի առնելով, որ 71-րդ կետը պարունակում է երեք, իսկ 114-րդ կետը՝ երկու խումբ կարգավորումներ: Այս կապակցությամբ առաջարկում ենք նաև բացառությունների կիրառման պարագայում նախատեսել դրանց փոխարինող կարգավորումներ.
· բացակայում է ՀՀ կառավարությունից փուլային տարբերակով վճարումների կատարման վերաբերյալ թույլտվություն ստանալու անհրաժեշտությունը, հաշվի առնելով, որ վճարման պայմանների սահմանումը հանդիսանում է գնման բնութագրերի մաս, որոնց հաստատման իրավասությունը արդեն իսկ վերապահված է պատվիրատուին:


Միաժամանակ առաջարկում ենք նախագծի 1-ին և 2-րդ կետերով նախատեսված կարգավորումները խմբավորել մեկ կետում:
	Ընդունվել են:
Ներկայացված դիտողությունների հիման վրա նախագծի 1-ին կետը խմբագրվել է, ինչպես նաև համապատասխան փոփոխությունների լրացուցիչ հիմնավորումները լրացվել են նախագծի հիմնավորման մեջ: 

Չի ընդունվել:

Նախագծի նոր խմբագրված տարբերակում նպատակահարմար է 1-ին և 2-րդ կետերը ներկայացնել առանձին:

	
2. ՀՀ արդարադատության նախարարություն
	18.10.2023

	
	N 01/27.1/44979-2023

	1.Նախագծի անվանման մեջ «Ն» տառն անհրաժեշտ է փոխարինել «Ա» տառով՝ նկատի ունենալով, որ իրավական ակտն իր բնույթով անհատական ակտ է:

2.Նախագծի 1-ին կետում «տողի» բառն անհրաժեշտ է փոխարինել «կետի» բառով, համաձայն՝ «Նորմատիվ իրավական ակտերի մասին» օրենքի 14-րդ հոդվածի պահանջների:

3.Նախագծի 2-րդ կետում նշված է, որ նախագծման ծառայությունները մեկ անձից գնման ընթացակարգով ձեռք է բերվում նաև «Ճարտարապետության և շինարարության Հայաստանի ազգային համալսարան» հիմնադրամից: 

Նկատի ունենալով «Գնումների մասին» օրենքի 23-րդ հոդվածի 1-ին մասի 1-ին կետի պահանջները, կարծում ենք, որ վերոհիշյալ դրույթը լրացուցիչ պարզաբանման և հիմնավորման կարիք ունի: 

4.Նախագծի 4-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջերը:

5.Նախագիծն անհրաժեշտ է համաձայնեցնել ՀՀ ֆինանսների նախարարության հետ՝ նկատի ունենալով, որ նախագծման ծառայությունների պայմանագրով վճարումներն իրականացվելու են պետական բյուջեից:
	Ընդունվել է:
Կատարվել է համապատասխան փոփոխությունը:

Ընդունվել է:

Նախագծի 1-ին կետում «տողի» բառը փոխարինվել է «կետի» բառով:
Ընդունվել է:
Նախագծի հիմնավորման մեջ համապատասխան դրույթը պարզաբանվել է:
Ընդունվել է:

Նախագծի 4-րդ կետը հանվել է:

Ընդունվել է:
Նախագիծը համաձայնեցված է ՀՀ ֆինանսների նախարարության հետ:


